
2024 - yil 29 - aprel 100-13-195-Q/24 Nukus shahar hokimligi

Nókis qalası aymaǵındaǵı yuridikalıq shaxslarǵa hám puqaralarǵa tiyisli avtomototransport quralları
hám tirkemelerin májbúriy texnikalıq kórikten ótkeriw haqqında

 

“Transport quralların májbúriy texnikalıq kórikten ótkeriw tártibin qáliplestiriw boyınsha qosımsha
is-ilajları  tuwrısında”ǵı  Ózbekstan  Respublikası  Ministrler  Kabinetiniń  2021-jıl  9-mart  kúngi  125-sanlı
qararınıń  32-bántine  tiykar  transport  quralların  2024-jılda  májbúriy  texnikalıq  kórikten  ótkeriwdi
shólkemlestiriw  maqsetinde

SHESHIM QABÍL ETEMEN:

1. “Transport quralların májbúriy texnikalıq kórikten ótkeriw tártibin qáliplestiriw boyınsha qosımsha
is-ilajları  tuwrısında”ǵı  Ózbekstan  Respublikası  Ministrler  Kabinetiniń  2021-jıl  9-mart  kúngi  125-sanlı
qararınıń  32-bántine  tiykar  hám  Nókis  qalalıq  Ishki  isler  organlarınıń  jumısların  muwapıqlastırıw
basqarmasınıń 2023-jıl 19-dekabr kúngi 4089-sanlı xatın orınlaw ushın basshılıqqa alınsın.

2.  Nókis  qalası  aymaǵındaǵı  yuridik  shaxslarǵa  hám  puqaralarǵa  tiyisli  barlıq  túrdegi
avtomototransport  quralları  hám  tirkemeleri  tiyisli  tártipte  májbúriy  texnikalıq  kórikten  ótkerilsin.

3.  Nókis  qalasında  transport  quralların  texnikalıq  kórikten  ótkeriw  múddetleri  tómendegishe
belgilensin:

a) kommerciyalıq tiykarda jolawshılar tasıw ushın paydalanatuǵın jeńil avtomobiller, avtobuslar hám
orınlıq  sanı  8  hám onnan artıq  bolǵan (aydawshı  ornınan tısqarı),  adamlardı  tasıwǵa mólsherlengen júk
avtomobilleri,  gabaritli,  awır  salmaqlı  hám qáwipli  júklerdi  tasıw ushın  aranwlı  transport  quralları  hám
tirkemeler - bir jılda eki márte;

b) islep shıǵarılǵanlıǵına bes jıldan kóp bolmaǵan (islep shıǵarılǵan jılıda kiredi) transport quralları
(usı punkttiń “a” kishi punktinde kórsetilgen transport qurallarınan tısqarı) - eki jılda bir márte;

v) islep shıǵarılǵan jılın esapqa alǵan halda islep shıǵarılǵanlıǵına bes jıldan artıq bolǵan transport
quralları, sonday-aq islep shıǵarılǵan waqtı anıqlanbaǵan transport quralları (usı punkttiń “a” kishi punktinde
kórsetilgen transport qurallarınan tısqarı)-bir jılda bir márte;

g) tirkemelerdi kórikten ótkeriw pricepli transport quralları ushın belgilengen múddetlerde;

d) náwbettegi texnikalıq kórikten ótkeriwdiń ilgeri ornatılǵan múddetlerinen qáddiy názer, olardı Jol
háreketi qáwipsizligi basqarmasında dizimnen ótkeriw (qayta dizimnen ótkeriw) waqtında;

e)  olar  islep  shıǵarılǵan  jıldan  qáddiy  názer,  Jol  háreketi  qáwipsizligi  basqarmasında  dizimnen

ótkerilgen (qayta dizimnen ótkerilgen) kúnnen baslap bir jıl  ótken soń (usı punkttiń «a» kishi punktinde
kórsetilgenler buǵan kirmeydi).

4. Usı sheshimniń 3-punkti “a” kishi punktinde kórsetilgen transport quralların texnikalıq kórikten
ótkeriw:

birinshi márte-2024-jıldıń 1-mart sánesinen baslap 30-iyun sánesine shekemgi waqıt aralıǵında;

ekinshi márte-2024-jıldıń 1-sentyabr sánesinen baslap 31-oktyabr sánesine shekemgi waqıt aralıǵında
ótkerilsin.

Yuridikalıq shaxslarǵa tiyisli bolǵan transport qurallarınıń texnikalıq kórikten ótkeriw 2024-jıldıń 1-
mart sánesinen baslap 30-iyun sánesine shekemgi waqıt aralıǵında belgilensin.

Puqaralarǵa  tiyisli  bolǵan  transport  quralların  texnikalıq  kórikten  ótkeriw  2024-jıldıń  1-yanvar
sánesinen baslap 31-avgust sanesine shekemgi waqıt aralıǵında belgilensin.

5.  Nókis  qalasında  texnikalıq  kórikti  ótkeriw  ushın  dúzilgen  komissiya  quramı  1-qosımshaǵa
muwapıq, puqaralarǵa hám yuridikalıq shaxslarǵa tiyisli  bolǵan transport  qurallarınıń 2024-jılǵı  májbúriy
texnikalıq kórigin ótkeriw kestesi 2-qosımshaǵa muwapıq tastıyıqlansın.

6. “Transport quralların májbúriy texnikalıq kórikten ótkeriw tártibin qáliplestiriw boyınsha qosımsha
is-ilajları  tuwrısında”ǵı  Ózbekstan  Respublikası  Ministrler  Kabinetiniń  2021-jıl  9-mart  kúngi  125-sanlı
qararınıń 32-bánti talaplarınan kelip shıǵıp, Ózbekstan Respublikası Milliy gvardiyası, Qorǵanıw ministrligi,
Ishki isler ministrligi, Mámleketlik qáwipsizlik xızmetiniń áskeriy bólimleri transport quralları kórsetip ótilgen
mámleketlik organlar tárepinen belgilengen tártipte májbúriy texnikalıq kórikten ótkeriliwi názerde tutılsın.

7.  Májbúriy texnikalıq kórik dawamında komissiya quramında jumıs alıp barıwshı qániygelerdiń
barqulla jumıs orınlarındaǵı aylıq is haqıları saqlanıp qalınsın.

8.  Usı  sheshim  “Paytaxt”  gazetasında  rásmiy  járiyalansın  hám  hákimliktiń  rásmiy  veb-saytına
jaylastırılsın, usı sheshim rásmiy járiyalanǵan kúnnen baslap kúshke kiredi.

9. Usı sheshimniń orınlanıwın qadaǵalaw Nókis qalası hákiminiń orınbasarı A.Nietullaevqa júklensin.

Nókis qalası hákimi A.Daniyarov


